
  हितरूप है, सर्वत्र वही उत्पन्न है, वही प्रयोजनरूप है। जिसप्रकार 'समयसार' अर्थात्‌ सर्व 

पदार्थों में साररूप ऐसा शुद्धात्मा, उसे समयसार के मंगल में नमस्कार किया है; उसी प्रकार 

यहाँ तीन लोक में सार ऐसा वीतराग-विज्ञान को मंगलरूप से नमस्कार किया है। अहो, 

वीतराग-विज्ञान ही जगत में सार है--वही उत्तम है, इसके अतिरिक्त शुभराग या पुण्य वह 

कहीं साररूप नहीं, वह उत्तम नहीं; राग-द्वेष रहित ऐसा केवलज्ञान ही उत्तम और साररूप है, 

धर्मात्मा को केवलज्ञान चाहिये--इसलिए उसे स्मरण करके वंदन किया है और उसकी भावना 

करते हैं। 

श्रीमद्‌ राजचंद्रजी भी अंतिम काव्य में सर्वज्पद का स्मरण करके कहते हैं कि-- 

चाहे है जो योगीजन अनंत सुखस्वरूप, 
मूल शुद्ध वह आत्मपद्‌ सयोगी जिनस्वरूप। 

सयोगी जिन कहो कि वीतराग-विज्ञान स्वरूप अरिहंतदेव कहो, वह शुद्ध आत्मपद है, 

और योगीजन-धर्मात्मा उसे चाहते हैं। '“सुखधाम अनंत सुसंत चही, दिनरात रहे तद्ध्यान 

मही ''--अनंत सुखस्वरूप ऐसी केवलज्ञान पर्याय, वह आत्मा का निजपद है, वह आत्मा का 

शुद्धस्वभाव है; संत उसी को चाहते हैं | वीतराग-विज्ञान को जो वंदन करता है, वह राग को 

सारभूत कैसे मान सकता है ?--नहीं मान सकता । 

ऊर्ध्व लोक में सिद्धालय से लेकर सौधर्म स्वर्ग तक, मध्यलोक में असंख्यात द्वीप 

समुद्रों में, और अधोलोक में नीचे--इसप्रकार तीन लोक में आत्मा को साररूप हो तो वह 

वीतराग-विज्ञान है। 'वीतराग' कहने में सम्यक्चारित्र आता है; तथा “विज्ञान' कहने पर 

GENT और सम्यग्दर्शन आता है । इसप्रकार वीतराग-विज्ञान में सम्यग्दर्शन-ज्ञान-चारित्र 

तीनों का समावेश हो जाता है । ऐसा वीतराग-विज्ञान शिवरूप है, आनंदस्वरूप है, मंगलरूप 

है, पूर्णज्ञान तथा पूर्ण आनंदस्वरूप ऐसा केवलज्ञान, वह महान सारभूत है; साधक को जितना 

अंश वीतराग-विज्ञान है, उतना आनंदरूप है, तथा वह पूर्णानंदरूप मोक्ष का कारण है । देखो, 

प्रारंभ से ही वीतराग-विज्ञान को मोक्ष का कारणरूप बतलाते हैं, परंतु शुभराग, वह मोक्ष का 

कारण है--ऐसा नहीं कहा | इसप्रकार मोक्ष का कारणरूप ऐसे वीतराग-विज्ञान को ही साररूप 

समझकर उसे मैं नमस्कार करता हूँ; सावधानी से ' अर्थात्‌ उसको उद्यमपूर्वक नमस्कार करता 

हूँ ।राग से विमुख होकर और शुद्धस्वभाव के सन्मुख होकर, ऐसी निश्चय सावधानी से अर्थात्‌ 

    निर्मोहीरूप से सर्वज्ञ को नमस्कार करता हूँ; तथा बाह्य में शुभराग के निमित्तरूप मन-वचन- 

काय की सावधानी है। 

आत्मा की प्रतीति तथा अनुभवपूर्वक ही छद्मस्थ को वीतराग-विज्ञान होता है; चौथे 

गुणस्थान से लेकर जितना सम्यग्ज्ञान है, वह रागरहित ही है| स्वसंवेदन है, वह वीतराग ही 

होता है, रागवाला नहीं होता, यह बात परमात्मप्रकाश में बारम्बार 'वीतराग-स्वसंवेदन ' ऐसा 

कहकर समझाने में आयी है । साधक भूमिका में चाहे राग हो परंतु उसका जो स्वसंवेदनज्ञान है, 

वह तो वीतराग ही है । यहाँ मुख्यरूप से पूर्ण बीतराग ऐसे केवलज्ञान की बात है । अहो, जगत 
में जो भी जीव अपना हित करना चाहता हो, उसको पूर्ण केवलज्ञान पद ही वंदन करने योग्य 

है, वही आदरणीय है, उसी को हितरूप समझकर वह प्रगट करने योग्य है। सर्वज्ञपद की 

अचिंत्य अपार महिमा जानकर मेरा अंतरंग उस वीतराग-विज्ञान की ओर झुकता है-नमता 

है |--ऐसी परिणति का नाम साधकदशा है | 

देखो, इस मंगलाचरण में भगवान के गुणों को पहिचानकर नमस्कार होता है। 

समंतभद्रस्वामी कहते हैं कि ' वन्दे तद्गुणलब्धये ' अर्थात्‌ भगवान जैसे अपने गुणों की प्राप्ति के 

लिये मैं उनको नमस्कार करता हूँ। वीतराग विज्ञानरूप केवलज्ञान, वह पर्याय है, और उसे 

प्रगट करने की आत्मा में शक्ति है । रागरहित एक समय में तीन काल-तीन लोक को जाने, ऐसा 

जिनका सामर्थ्य है, वह पर्याय आत्मा में से ही प्रगट होती है। ऐसे आत्मा को श्रद्धा में लेकर 

अनुभवपूर्वक वीतराग-विज्ञान को जिसने नमस्कार किया, उसने अपनी पर्याय में भी आंशिक 

ऐसी वीतराग-विज्ञानता प्रगट की, वह अपूर्व मंगल है, वह साररूप है। 
'सार' अर्थात्‌ मक्खन; जिसप्रकार छाछ को बिलोकर उसमें से साररूप मक्खन 

निकालते हैं, उसीप्रकार तीन लोक का मनन करके संतों ने उसमें से सार क्या निकाला ?--तो 

कहते हैं कि--' तीन भुवन में सार वीतराग-विज्ञानता ' वीतराग-विज्ञान वह जगत में सारभूत 

है; इसके अतिरिक्त राग से धर्म मानना, वह तो नि:सार पानी को बिलोने जैसा है, उसमें से कहीं 

सार निकले वैसा नहीं है । ज्ञानियों ने जगत के सर्व तत्त्तों को जानकर उसका मंथन करके उसमें 

से शुद्ध चैतन्य केवलज्ञानरूपी मक्खन निकालकर उसे सारभूत माना है। अंतरध्यान द्वारा 

चैतन्य को बिलोकर मुनियों ने वीतराग-विज्ञानरूप सार निकाला है शेष अन्य बाह्मदृष्टि जीव 

तो पुण्यरूपी पानी में फँस गये हैं। वे शुभराग में ही संतुष्ट हो गये हैं परंतु राग से रहित ऐसे 

वीतराग-विज्ञान को उन्होंने नहीं जाना है। वीतराग-विज्ञान को साररूप जानकर उसका 

बहुमान करना, वह मंगल है । 

आत्मा में से राग-द्वेष दूर हो गये और ज्ञान की पूर्ण दशा प्रगट हुई, वहाँ क्षुधा-तृषा 

इत्यादि १८ दोष रहित तथा वीतरागतासहित परम आनंदमय केवलज्ञान प्रगट हुआ; वैसा ही 

केवलज्ञान अपने में प्रगट करने के लिये उसकी प्रतीति करके वंदन तथा आदर करते हैं, अपने 

आत्मा में उसे प्रगट करते हैं। इसप्रकार सर्वज्ञदेव की प्रतीति तथा बहुमानपूर्वक शास्त्र की 

प्रारंभिकता होती है । 

  

  

      

  

सच्चा सुख आत्मा में है 
भाई, तुझे सुखी होना हो तो अपने ज्ञान में परमात्मा की स्थापना कर, बाह्य विषयों को 

स्थान न दे। आनंद तो तेरा स्वरूप है, उसमें विषयों की आवश्यकता कहाँ है ? इसलिये तो 
  

कहते हैं कि हे जीव! सुख अंतर में है, उसे बाह्य में न ढूँढ़ ! जगत को संतुष्ट करने में और जगत 

से संतुष्ट होने में तो जीव ने अनंत काल गँवा दिया, परंतु उसमें किंचित्‌ सुख नहीं है... अंतर्मुख 

रुचि द्वारा अपने आत्मा को संतुष्ट कर और आत्मा के स्वभाव से तू संतुष्ट हो, तो तुझे सच्चे सुख 

का अनुभव होगा। संयोग द्वारा संतुष्ट न हो, राग द्वारा संतुष्ट न हो, आनंद का भंडार तुझमें भरा 

है, उसमें तू संतुष्ट हो, प्रसन्न हो, आनंदित हो । 

जिसने चैतन्य का सुख देखा है, वह धर्मात्मा जगत के किसी विषय में लुभाता नहीं है । 

चैतन्य में भरा हुआ अनंत सुख का भंडार धर्मी को ऐसा लुभाता है कि वह उसी के स्वाद में 

तललीन हो जाता है। अनंत सुख के धाम में जो लुभाया, वह किन्हीं सांसारिक विषयों के 

लालच में नहीं फँसता। सांसारिक पदार्थों की लालसा उसे छूट गई है और चैतन्यानंद के 

अनुभव की उत्कृष्ट लालसा (प्रीति) जागृत हुई; उसमें तललीन--एकाग्र होकर अतीन्द्रिय 

आनंद का अनुभव करता है, वही सुखी है । 

याद रखने योग्य मंत्र 
स्वातम को जाने नहीं, करे पुण्य बस पुण्य । 

तदपि भ्रमे संसार में, शिव सुख कभी न होय ॥ 

निज दर्शन बस श्रेष्ठ है, अन्य न किंचित्‌ मान । 
हे योगी! शिवहेतु वो, निश्चय से पहचान॥ 

तब तक एक न जानता, परम पुनीत शुद्ध भाव | 

ब्रत संयम अरु शील तप, निष्फल सारे जान॥ 

ज्यों मन विषयों में रमें, त्यों हो आतम लीन। 

शीघ्र मिले निर्वाण पद, धरै न देह नवीन॥ 

व्यवहारिक धंधों फंसे, करे न आतम ज्ञान। 

यही कारण जग जीव ये, पावे नहिं निर्वाण॥ 
  

जन्म मरण इकला करे, दुःख सुख भोगे एक । 

नर्क गमन भी एकला, शिव सुख पावे एक॥ 
  

पाप रूप को पाप तो, जानत जग सहु कोई । 

पुण्यतत््व भी पाप है, कहत अनुभवी कोई॥ 

  

[योगसार दोहा]

  सोनगढ़--परमोपकारी पूज्य स्वामीजी आनंद-मंगलरूप सुखशांति में विराजमान हैं । 

प्रवचन में श्री समयसारजी गाथा १०४ तथा प्रवचनसार में चरण[ानयोग चूलिका में से विस्तृत 

गहरे अध्ययन सहित मोक्षमार्ग का निरूपण जैसा वीतरागी आचार्यों द्वारा निरूपित है, वैसा 

उपदेश स्वामीजी उत्साहपूर्वक दे रहे हैं । 
श्री क्षुल्लकजी दयासागरजी-श्री पूरणसागरजी-श्री पद्मसागरजी, ब्रह्मचारी 

भंवरलालजी, ब्रह्मचारी नित्यानंदजी अच्छी तरह भाग ले रहे हैं | 

सोनगढ़ में परमागम जिनमंदिर का निर्माण होनेवाला है। शिलान्यास-मिती भाद्र 

शुक्ला २ को है। 

  

  

  

  

KR KR KR 

श्री टोडरमल स्मारक-भवतन द्वारा जैन शिक्षण शिविर 

जयपुर (राज. )--तारीख १-६-६९ से २० दिन तक विशाल आयोजन द्वारा ८ जगह 

शिक्षण कक्षायें चलीं | मुख्यवक्ता श्री पंडित खीमचंद जेठालाल सोनगढ़ से पधारे थे; आपके 

प्रवचन तेरापंथी बड़े मंदिर में होते थे। प्रवचन में सबको बहुत आनंद हुआ। सूक्ष्म से सूक्ष्म 

विषय भी बहुत स्पष्टीकरण पूर्वक समझाते थे, लोग बड़ी रुचिपूर्वक लाभ लेते थे । 

छात्र अध्यापकों के शिविर में करीब ३० शिक्षक इंदौर, आगरा, एत्मादपुर, इटावा, 

अशोकनगर, भोपाल, विदिशा, उदयपुर, अलीगढ़, अलवर आदि दूर-दूर से आये थे। कई तो 

उच्च शिक्षा प्राप्त थे तथा जयपुर के भी करीब २५ अध्यापक और अध्यापिकाएँ शिक्षण शिविर 

में सम्मिलित हुए थे। वे सब दोनों समय प्रवचन में भाग लेते थे, छात्रों को पढ़ाते थे तथा स्वयं 

श्री खीमचंदभाई के पास अध्ययन करते थे। यह शिक्षकगण अनुभव करते थे कि हमने अभी 

तक का समय व्यर्थ गँवाया | न्याय-युक्तिपूर्वक वस्तु विवेचन सुनकर रुचिपूर्वक समझने का 

प्रयास करते थे और वे सब लोग दोपहर में श्री खीमचंदभाई के पास चर्चा में आते थे; 

निःसंकोच अपनी भूलों को स्वीकार करते थे और आनंद प्रगट करते थे। अलग-अलग ८ 

सेंटरों पर जाकर श्री पाटनीजी, महेन्द्रकुमार सेठी, गोदीकाजी जाँच करते थे । इन सब प्रवृत्तियों 

में मूल आधार पंडित हुकुमचंदजी होने से उन्होंने सारी व्यवस्था को । विद्यार्थियों की परीक्षा के 

लिये प्रश्नपत्र बनाना, परीक्षा लेना, उनकी तैयारी और सर्टीफिकेट देना आदि ठोस कार्यक्रम 

बड़े उत्साह से चला, श्री पूरणचंदजी गोदिका ने इन सब प्रवृत्तियों में बड़े उत्साह से भाग 

लिया। सब प्रकार के खर्च भोजनादि व्यवस्था तथा शहर में आने जाने का खर्च टोडरमल 

स्मारक की ओर से हुआ था। --नेमीचंद पाटनी 

8 8 8 

बम्बई--वैशाख मास के समाचारों में कुछ बातें रह गई थीं, जो अब दे रहा हूँ | बम्बई 

में १७ दिन तक पूज्य स्वामीजी के प्रवचन और श्रोताओं का असाधारण उत्साहमय धर्मप्रेम, 

अजमेर भजनमंडली का उत्सव के दिनों में भक्तिभरा सुंदर कार्य, प्राचीन चित्रकला प्रदर्शनी जो 

विदिशा से आयी थी, बम्बई निवासी फोटोग्राफ ' पुनम ' द्वारा सुंद_ कलामय चित्रों की प्रदर्शनी 

जिसमें पूज्य स्वामीजी के चिरस्मरणीय मंगल-प्रसंगों का संग्रह होने से सभी को खास 

आकर्षण था। प्राचीन जैनाचार्यों के शास्त्रों की अति आकर्षक विस्तृत प्रदर्शनी, जिसका 

आयोजन बम्बई दिगम्बर जैन मुमुश्षु मंडल द्वारा हुआ था अत्यंत दर्शनीय थीं । 

वैशाख शुक्ला दूजा को परमोपकारी पृज्य स्वामीजी की ८०वीं जयंती रलचिंतामणि- 

महोत्सव के रूप में बहुत आनंद से मनायी गई। इस अवसर पर श्री समयसारजी शास्त्र 

(गुजराती) की तीसरी आवृत्ति, एवं रलचिन्तामणि-महोत्सव ग्रंथ तथा बाहुबली 

(कोल्हापुर) आश्रम द्वारा प्रकाशित मराठी भाषा में समयसारजी शास्त्र का प्रकाशन हुआ। 

8 8 8 

मलाड तथा घाटकोपर--(उपनगर बम्बई) में दिगम्बर जैन मुमुक्षु मंडल द्वारा दो 

मंजिलवाले विशाल जिनमंदिर बने हैं। मलाड में ऊपर की वेदी में श्री सीमंधरादि २० 

तीर्थकरदेवों की मूर्तियाँ स्थापित की हैं | घाटकोपर में २४ तीर्थंकर की तत्‌ तत्‌ वर्ण वाली 

प्रतिमाजी की स्थापना हुई है । 

® ® ® 

दादर--(उपनगर बम्बई) में श्री कहान नगर सोसायटी में सारे भारत भर में श्रेष्ठ 

समवसरणजी एवं जिनमंदिर हैं | वहाँ पाँचवीं वर्षगाँठ मनाने के लिये विशाल आयोजन हुआ 

था, उस अवसर पर पूज्य स्वामीजी का प्रवचन भी हुआ A | 

  -- जयपुर निवासी श्री महेन्द्रकुमारजी सेठी ने इन सभी अवसरों पर हमेशा पूज्य 

स्वामीजी की सेवा में रहकर भक्तिसहित कार्यभार संभाला था। -ब्रह्मचारी गुलाबचंद जैन 

& & & 
आरोन (म.प्र.) यहाँ ३ जैनमंदिर हैं, एक हजार जैन संख्या है। सोनगढ़ निवासी 

ब्रह्मचारी रमेशचंदजी हमारे सकल जैन समाज के आमंत्रण से धर्म प्रचार हेतु टेपरील- 

रेकोर्डिंग सहित पधारे थे । समाज ने २० दिन तक भारी उत्साह सहित लाभ लिया, और तभी से 

हमारे गाँव में नित्यप्रति दोनों समय शास्त्र-प्रवचन हो रहा है । पंडित श्री प्रकाशचंदजी शास्त्री 

“हितैषी ' दिल्‍ली, एवं श्री धन्नालालजी सा. (लश्कर) यहाँ विशेष आमंत्रण से पधारे थे। इन 

दिनों में धार्मिक शिक्षण कक्षाएँ नियमित चलती थीं । --मोतीलाल कौशल 

& & & 
मौ (भिण्ड-म.प्र. )--यहाँ ब्रह्मचारी हेमराजजी सा. जो श्री कानजीस्वामी के सानिध्य 

में रहे हुए हैं आपके उपदेश से स्थानीय जैन समाज ने बारह हजार रुपये दान देकर स्वाध्याय- 

भवन के निर्माण कार्य का प्रारंभ कर दिया है, स्वाध्याय एवं शास्त्रसभा कार्यक्रम नियमित चल 

रहा है। -शांतिकुमार जैन मंत्री दिगम्बर जैन मुमुक्षु मंडल, मौ 

& & & 
राघौगढ़-इंदौर (म.प्र.) में २० दिन के जैन शिक्षण शिविर की समाप्ति के पश्चात्‌ 

हमारे अनुरोध से श्री नेमीचंदजी (रखियाल निवासी) पधारे थे, दस दिन तक 

मोक्षमार्गप्रकाशक पर स्वाध्याय तथा जैन सिद्धांत प्रश्नोत्तमाला आदि पढ़ाया; आपके प्रवचनों 

से धर्मप्रभावना का अच्छा योग बना है, विरोध करते थे, वह विरोध मिटाकर सहयोगी बन रहे 

हैं । आप यहाँ से गुना पधारे- आगरा जावेंगे। --सुशीलकुमार 

& & & 
महीदपुर (म.प्र.)--सोनगढ़वाले श्री चिमनभाई ने इंदौर जैन शिक्षण शिविर के 

पश्चात्‌ तारीख २० से ३०-६-६९ तक हमारे अनुरोधवश यहाँ आकर धार्मिक उत्साह बढ़ाया; 

  हमेशा तीन बार प्रवचन-शिक्षणवर्ग हृदयग्राहीरूप में चलाया, समाज ने भूरि- भूरि प्रशंसा को 

एवं लाभ उठाया। -- शांतिलाल सोगानी 

कै कै कै 
इंदौर में ग्रीष्मषकालीन शिक्षण-शिविर एवं आध्यात्मिक प्रवचन 

गत मई महीने में इंदौर मुमुक्षु मंडल द्वारा धार्मिक शिक्षण शिविर का आयोजन किया 

गया था। जिसमें सोनगढ़ निवासी श्री पंडित चिमनभाई, रखियाल निवासी श्री पंडित 

नेमीचंदजी तथा श्री बाबूभाई नाथालाल फतेपुरवालों ने आकर विद्यार्थियों को धार्मिक शिक्षा 

दी थी। इसी बीच इंदौर में 'कर्फ्यू' लग जाने से यद्यपि कार्यक्रम व्यवस्थित रूप से न चल 

सका, तथापि जब ' कर्फ्यू ' खुलता था, तब सैकड़ों विद्यार्थी एवं मुमुश्षु स्त्री-पुरुश उपस्थित 

रहते थे | उन्हीं दिनों में प्रसिद्ध विद्वान एवं प्रवचनकार श्री पंडित हिम्मतलाल छोटालाल बम्बई 

ने लगातार पन्द्रह दिन तक स्थानीय क्लाथ मार्केट एवं रामाशाहजी दिगम्बर जैन मंदिर में अपने 

आध्यात्मिक-प्रवचनों द्वारा लोगों में अच्छी धर्म-जागृति पैदा की | पश्चात्‌ आठ दिन के लिये 

सोनगढ़ के प्रसिद्ध विद्वान एवं आध्यात्मिक प्रवक्ता श्री पंडित खीमचंद जेठालाल सेठ पधारे 

और प्रतिदिन प्रातः-सायं रामाशाहजी के मंदिर में आपके आध्यात्मिक-प्रवचन प्रारंभ हुए, 

जिनमें हजारों की संख्या में उपस्थित रहकर लोगों ने अध्यात्मरस का पान किया। उपरोक्त 

शिक्षकों एवं विद्वानों का इंदौर दिगम्बर जैन समाज ने हार्दिक स्वागत किया एवं बारंबार इंदौर 

पधारकर लाभान्वित करने का निवेदन किया वास्तव में इन दिनों कर्फ्यू तथा दफा १४४ लागू 

होने पर भी धार्मिक वातावरण छाया हुआ था, और लोग उत्साहपूर्वक प्रत्येक कार्यक्रम में भाग 

लेते थे। --मगनलाल जैन 

[इंदौर के विस्तृत समाचार विलंब से आने के कारण अगले अंक में दिये जायेंगे।] 

ज्ञान बिना शिव ना लहे 
अहो, ऐसा अनुपम आत्मस्वरूप अंतरघट में ही शोभायमान है कि जिसके स्मरण और 

जाप-ध्यान से भव-भव के दुःख मिट जाते हैं । 

केवलज्ञान और केवलदर्शन में स्थिरतारूप से जो पद सुशोभित है और जिसकी उपमा 

के योग्य कोई वस्तु तीन लोक में नहीं है, ऐसा अनुपम पद हे जीव ! तेरे घट में विराजमान है । 

भले ही परीषहों का भार सहन करे और महाव्रत पाले, परंतु आत्मज्ञान के बिना जीव 

मोक्ष प्राप्त नहीं करता और अनेक कर्मों का उपार्जन करता है। 

ऐसे आत्मस्वरूप को जाने बिना तीन काल-तीन लोक में मोक्ष का कोई और इलाज 

नहीं है; इसलिये कवि अपने को संबोधन करके कहते हैं कि--हे द्यानत ! अपने स्वार्थ के लिये 

अर्थात्‌ आत्महित के लिये तू ऐसे आत्मस्वरूप को जान... 

उपरोक्त अर्थवाले अध्यात्मपद की रचना पंडित श्री द्यानतरायजी ने की है जो यहाँ दिया 

जा रहा है-- 

आतम रूप अनूपम है घट मांहि विराजै। 

जाके सुमरन जाप सों, भव भव दुख MT ST BMAF Ie I 

  

  

  

    

  

  

  

केवल दरशन ज्ञान मैं, थिरता पद छाजै हो। 
उपमा को तिहुंलोक में कोऊ वस्तु न राजै हो॥ आतम० ॥२॥     

सहै Wee IW, | wad साजै हो। 

ज्ञान बिना शिव ना लहै, बहु कर्म उपाजै हों॥ आतम० ॥३ ॥ 

  foe लोक तिहुँ काल में नहि और इलाजै हो। 

‘gra’ ताको जानिये, निज स्वारथ काजै हो॥ आतम० ॥४॥  

